
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ 

ՍԵՊՏԵՄԲԵՐԻ 28-Ի N1391-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

  Հայաստանի Հանրապետության կառավարությունը որոշում է. 

1. Որոշման 1-ին կետով սահմանված Փրկարարական կազմավորումների և փրկարարների որակավորման անցկացման կարգի և պայմանների`
1) 3-րդ կետը շարադրել հետևյալ խմբագրությամբ <<Հայաստանի Հանրապետության արտակարգ իրավիճակների նախարարության (այսուհետ` լիազոր մարմին) Հայաստանի փրկարար ծառայության և այլ փրկարարական կազմավորումներում ընդգրկված քաղաքացիներն ստանում են փրկարարի կարգավիճակ` փրկարարների որակավորման հանձնաժողովի դրական եզրակացության հիման վրա` լիազոր մարմնի ղեկավարի հրամանով>> :
2) 24-րդ կետի <<տնօրենի>> բառը փոխարինել <<ղեկավարի>> բառով: 
3) 25-րդ կետի <<Հայաստանի փրկարար ծառայության տնօրենի>> բառերը փոխարինել <<լիազոր մարմնի ղեկավարի>> բառերով :
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից :
ՀՀ արտակարգ իրավիճակների նախարար`  Ա.Երիցյան

ՀԻՄՆԱՎՈՐՈՒՄ
<< Հայաստանի Հանրապետության կառավարության 2006 թվականի սեպտեմբերի 28-ի N1391-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը.

Հայաստանի Հանրապետության արտակարգ իրավիճակների նախարարության (այսուհետ` Նախարարություն) ստեղծմամբ Նախարարության կազմում ներառվեցին արտակարգ իրավիճակներում բնակչության պաշտպանության և քաղաքացիական պաշտպանության բնագավառների գործունեություն իրականացնող բոլոր մարմինները, այդ թվում Հայաստանի  փրկարար ծառայությունը։ 

Նախարարության համակարգում կատարվում են բարեփոխումներ` խնդիրների և գործառույթների կրկնությունների ու նույնանման ստորաբաժանումների բացառման նպատակով: Այդ իսկ պատճառով համապատասխան փոփոխություններ են կատարվել Նախարարության և Հայաստանի փրկարար ծառայության կանոնադրություններում: Միաժամանակ Ծառայության կանոնադրությունից հանվել են հանրապետական գործադիր մարմնին բնորոշ իրավասությունները:
1.1. Կարգավորման ենթակա հարաբերությունների ներկա վիճակը և առկա խնդիրները.

Հայաստանի Հանրապետության կառավարության 2006 թվականի սեպտեմբերի 28-ի N1391-Ն որոշման համաձայն Նախարարության Հայաստանի փրկարար ծառայությունը հանդիսանում է Փրկարարական կազմավորումների և փրկարարների որակավորման անցկացման լիազոր մարմին, տնօրենը հաստատում որակավորման միջգերատեսչական հանձնաժողովի կազմը: 
Հայաստանի Հանրապետության կառավարության 2010 թվականի օգոստոսի 26-ի N1097-Ն որոշմամբ փոփոխություն է կատարվել Հայաստանի Հանրապետության կառավարության 2005 թվականի մայիսի 19-ի N 634-Ն որոշման 2-րդ կետի <<ա>> ենթակետով հաստատված Հայաստանի փրկարար ծառայությանը կանոնադրությամբ վերապահված են այնպիսի խնդիրներ և գործառույթներ, որոնք բնորոշ են հանրապետական գործադիր մարմնին և կրկնում են Նախարարության խնդիրները և գործառույթները: Միաժամանակ ուժը կորցրած է Ծառայության կանոնադրության 11-րդ կետի <<ա>> ենթակետը, ըստ որի Ծառայության տնօրենը իրավասություն ուներ արձակելու գերատեսչական նորմատիվ իրավական ակտեր:

Հայաստանի Հանրապետության կառավարության 2006 թվականի սեպտեմբերի 28-ի N1391-Ն որոշման կիրարկումը, այդ որոշման կատարումը ենթադրում է գերատեսչական նորմատիվ իրավական ակտերի արձակում, որի իրավասությունը Ծառայության տնօրենը ներկայումս չունի:
1.2. Առկա խնդիրների առաջարկվող լուծումները.

         Առաջարկվում է Նախարարության Հայաստանի  փրկարար ծառայության Հայաստանի Հանրապետության կառավարության 2006 թվականի սեպտեմբերի 28-ի <<Փրկարարական կազմավորումների և փրկարարների որակավորման անցկացման կարգը և պայմանները սահմանելու մասին>> N1391-Ն որոշմամբ նախատեսված լիազոր մարմին ճանաչել Հայաստանի Հանրապետության արտակարգ իրավիճակների նախարարությունը:

      2. Կարգավորման առարկան.

    
Սույն նախագծով կարգավորվում է փրկարարական կազմավորումների և փրկարարների որակավորման անցկացման հետ կապված հարաբերությունները: 

     3. Իրավական ակտի ընդունման դեպքում ակնկալվող արդյունքը.

Նախագծի ընդունմամբ կապահովվի <<Փրկարար ուժերի և փրկարարի կարգավիճակի մասին>> ՀՀ օրենքի կիրարկումն, ինչպես նաև կբարձրանա փրկարարական կազմավորումների և փրկարարների որակավորման գործընթացի արդյունավետությունը: 

ՆԱԽԱՐԱՐ                                         Ա. ԵՐԻՑՅԱՆ
ՏԵՂԵԿԱՆՔ
<< Հայաստանի Հանրապետության կառավարության 2006 թվականի սեպտեմբերի 28-ի N1391-Ն որոշման մեջ փոփոխություններ կատարելու մասին>>  Հայաստանի Հանրապետության կառավարության  որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտության   վերաբերյալ
  <<Հայաստանի Հանրապետության կառավարության 2006 թվականի սեպտեմբերի 28-ի N1391-Ն որոշման մեջ փոփոխություններ և լրացում կատարելու մասին>>   Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 
ՆԱԽԱՐԱՐ                                         Ա. ԵՐԻՑՅԱՆ
ՏԵՂԵԿԱՆՔ
<< Հայաստանի Հանրապետության կառավարության 2006 թվականի սեպտեմբերի 28-ի N1391-Ն որոշման մեջ փոփոխություններ կատարելու մասին>>   Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության  2011թ. պետական բյուջեում ծախսերի և եկամուտների մասով էական փոփոխությունների վերաբերյալ
Սույն որոշման նախագծի ընդունումը Հայաստանի Հանրապետության 2011թ. պետական բյուջեում ծախսերի և եկամուտների մասով փոփոխություններ չի առաջացնում:
ՆԱԽԱՐԱՐ                                         Ա. ԵՐԻՑՅԱՆ
ՏԵՂԵԿԱՆՔ
<<Հայաստանի Հանրապետության կառավարության 2006 թվականի սեպտեմբերի 28-ի N1391-Ն որոշման մեջ փոփոխություններ կատարելու մասին>>   Հայաստանի Հանրապետության կառավարության որոշման նախագծի կապակցությամբ ՀՀ արդարադատության նախարարի, ՀՀ շահագրգիռ պետական կառավարման մարմինների առարկությունների և առաջարկությունների վերաբերյալ
	N/N
	Առարկության, առաջարկության հեղինակը, գրության ամսաթիվը, համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունը

	1.
	ՀՀ ազգային անվտան-գության խորհրդի քարտուղար,25.11.2010թ. NԱԽ-1/1303
	Չունի
	
	

	2.
	ՀՀ ֆինանսների նա-խարար 29.11.2010թ. N4/4-4-5-4066 
	Չունի
	
	

	3.
	ՀՀ տրանսպորտի և կապի նախարար 30.11.2010թ. N01/08.1/18246-10
	Չունի
	
	

	4.
	ՀՀ պաշտպանության նախարար30.11.2010թ. NՊՆ/510-1379
	Չունի
	
	

	5.
	ՀՀ էկոնոմիկայի նա-խարար 01.12.2010թ. N01/11.2/6016-10
	Չունի
	
	

	6.
	ՀՀ փոխվարչապետ, տարածքային կառա-վարման նախարար 01.12.2010թ. N01/21/7059-10
	Չունի
	
	

	1
	2
	3
	4
	5

	7.
	ՀՀ աշխատանքի և սոցիալական հարցերի նախարար 29.11.2010թ. NԱԳԳ/ԳԳ-2/5676-10
	Նախագծի`

1. Նախաբանում հղում կատարել նաև <<Իրավական ակտերի մասին>> ՀՀ օրենքի 5-րդ մասին, քանի որ նախագծում նախատեսված են փոփոխություններ և լրացում.
2. 1-ին կետից <<անցկացման>> բառը հանել.

3. 2-րդ կետը (լրամշակված տարբերակի 1-ին կետ) և 1)-ին ենթակետը միացնել և շարադրել հետևյալ բովանդակությամբ`

<<2. Որոշմամբ հաստատված հավելվածի`

1) 3-րդ կետը շարադրել հետևյալ բովանդա-կությամբ <<Հայաստանի Հանրապետության արտակարգ իրավիճակների նախարարության (այսուհետ` լիազոր մարմին) Հայաստանի փրկարար ծառայության և այլ փրկարարական կազմավորումներում ընդգրկված քաղաքացի-ներն ստանում են փրկարարի կարգավիճակ` փրկարարների որակավորման դրական եզրակացության հիման վրա` լիազոր մարմնի ղեկավարի հրամանով>>:
	1. Ընդունվել է.
2. Ընդունվել է.

3. Ընդունվել է.


	1. Նախաբանը <<օրենքի>> բառից հետո լրացվել է <<70-րդ հոդվածի 5-րդ մասով և>> բառերով.

2. Նախագծի 1-ին կետից հանվել է <<անցկացման>> բառը.

3. Նախագծի լրամշակված տարբե-րակի 1-ին կետի հետևյալ` 
<<1) 3-րդ կետում`

ա. առաջին <<Հայաստանի>> բառից առաջ լրացնել <<ՀՀ արտակարգ իրա-վիճակների նախարարության (այսու-հետ` լիազոր մարմին)>> բառերով.
բ. <<Հայաստանի փրկարար ծառայու-թյան (այսուհետ` լիազոր մարմին) տնօ-րենի>> բառերը փոխարինել <<լիազոր մարմնի ղեկավարի>> բառերով.>> բո-վանդակությամբ 1-ին ենթակետը շա-րադրվել է առաջարկվող խմբագրու-թյամբ: 

	8.
	ՀՀ առողջապահության նախարար 28.12.2010թ. NՀՔ/01/9962-10
	Չունի
	
	

	9.
	ՀՀ արդարադատու-թյան նախարար 11.01.2011թ. N01/14-11
	1. Նախագծի վերնագրից անհրաժեշտ է հանել <<և լրացում>> բառերը, քանի որ նախագծով ՀՀ կառավարության 2006 թվականի սեպտեմբերի 28-ի N1391-Ն որոշման մեջ նախատեսվում են միայն փոփոխություններ.


	1. Ընդունվել է
	1. Նախագծի վերնագրից հանվել են <<և լրացում>> բառերը.

	1
	2
	3
	4
	5

	
	
	2. Նախագծի 2-րդ կետի(լրամշակված տարբերակի 1-ին կետ) 1-ին ենթակետում <<բովանդակությամբ>> բառն անհրաժեշտ է փոխարինել <<խմբագրությամբ>> բառով` հիմք ընդունելով <<Իրավական ակտերի մասին>> ՀՀ օրենքի 70-րդ հոդվածի 2-րդ մասի 3-րդ կետով սահմանված պահանջները.

Նույն ենթակետում <<որակավորման>> բառից հետո անհրաժեշտ է լրացնել <<հանձնաժողովի>> բառը` նկատի ունենալով այն հանգամանքը, որ փրկարարի կարգավիճակը շնորհվում է փրկարարների որակավորման հանձնաժողովի եզրակացության հիման վրա:
	2. Ընդունվել է

Ընդունվել է
	2. Նախագծի լրամշակված տարբերակի 1-ին կետի 1-ին ենթակետի <<բովանդակությամբ>> բառը փոխարինվել է <<խմբագրությամբ>> բառով.

Նախագծի լրամշակված տարբերակի 1-ին կետը 1-ին ենթակետը<<որակավորման>> բառից հետո լրացվել է <<հանձնաժողովի>> բառով:




ՆԱԽԱՐԱՐ                                         Ա. ԵՐԻՑՅԱՆ

